
Tu ts’ook k’iinilo’ob noviembre ti’ 1761 te’ tu kaajil Cisteil, te’ tu 
méek’tankaajil Yaxcabáo’, j-úuch bin ba’alo’ob tu péek óoltaj le 
jets’elnak kuxtal yaan bin ka’ach tu petenil Yucatáne’. Juntúul maayáaj 
wíinik, jp’áat ichil le k’ajla’ay yéetel u k’aaba’ Jacinto Caneke’, jch’éen u 
k’am óoltik u muuk’ u t’aan le káastelan Coronao’, ka bin tu líik’saj 
kaaj aktáantik le almejen yéetel le oksajk’uujil kuxtal ts’aka’an te’ 
k’iino’obo’. Le káastelan jala’acho’obo’ chúuka’an u yóol úuchik u 
túuxtiko’ob le ajk’atuno’ob pets’ik u kaajil Cisteilo’, Canek yéetel 
le máaxo’ob láak’intiko’ jchu’uko’ob uti’al ka je’ets’ek ti’ob jump’éel 
seten yaayaj bo’olsi’ipilil.

Bey túun bin úuchik u káajal u yila’al Jacinto Canek bey juntúul 
k’aj óola’an wíinik ku táats’ máansik u xuul u k’iinil yéetel u lu’umil 
u k’ayla’ayil u kuxtal. Ts’o’ok u ch’a’abal bey le kux óolal líik’sik u 
tuukul le artistaso’ yéetel ku nu’ukbesik u na’at le máaxo’ob xokik 
u yúuchben kuxtal Yucatáne’. Bejla’e’, u k’aaba’ Caneke’ ts’o’ok u 
suut bey jump’éel u chíikulal muuk’lantáambal yéetel ba’atéel tu 
yóok’olal le keet kuxtalo’.

KAAN EEK’
Wíinik, úuchben tsikbal y kux óolal

Ka’alikil u ts’a’abal k’aj óoltbil Kaan Eek’. Wíinik, úuchben tsikbal 
yéetel kux óolale’, le Gobierno ti’ le Estado ti’ Yucatáno’, ichil u 
meyaj le Secretaría ti’ Cultura yéetel le Arteso’ yéetel le Gran Museo 
ti’ le Mundo Maya way Méridae’, yéetel u nojlu’um áantajil Apoyo 
ti’ le Instituciones Estatales ti’ Culturae’ (AIEC 2023), táan u kaxtik 
ka u ts’áaj ojéeltbil u kuxtal juntúul ti’ le wíiniko’ob maas nojbe’en 
u ka’ajo’ob ichil u k’ajla’ayil Yucatán, ka’alikil u k’am óoltik ba’ax 
tu p’ataj láayli’ ts’aka’an ichil u t’aan yéetel u kuxtal le xch’uupo’ob 
yéetel le jxiibo’ob táan óoltik le maayáaj kaajo’.



Los uinales del Chilam Balam de Ixil
Siglo XVIII
Manuscrito sobre papel
Biblioteca Nacional de Antropología e Historia



Ma’ bin sen ya’ab ba’ax ts’íibta’an tu yóok’olal u kuxtal Jacinto 
Uc de los Santos Caneki’, le máak bin jjo’olint tu ja’abil 1761 le 
maas nojbe’en maayáaj líik’tambal way Yucatán tu k’iinilo’ob 
le Coloniao’. Ka’alikil u bin k’iin yéetel ti’ u jejeláas kux óolal 
wíinike’, jkáaj bin u ch’a’ik u yóol u wíimbal juntúul máak ma’ 
tu’ubsa’ak tak bejla’e’. Le úuchben ts’íibo’ob tu yóok’olal bix 
kuxlajik le maayáaj jo’ojpóopo’, ku ya’aliko’obe’ jsíij míin tu 
ja’abil 1731 tu kúuchte’il San Francisco ti’ Campeche. Ma’ u 
yojel xook, mix ts’íib bini’, ba’ale’ u yojel bin ya’ab ba’alo’ob 
tu yóok’olal u ka’ansa’al le cristiano oksajk’uujilo’ yéetel 
ti’ wajayp’éel kili’ich ts’íibo’ob, ku ts’o’okole’, tu beetaj u 
mayolil te’ Cofradía ti’ Jesús Nazareno te’ tu’ux sijnáalo’. 
Ku meyajtik bin ka’ach le maayáaj ts’aako’ yéetel u k’aj óol 
ya’abkach ba’alo’ob tu yóok’olal u ka’anal tuukul u yúuchben 
ch’i’ibalo’ob, kananta’an te’ ichil u kuxa’an t’aan yéetel u 
ts’íib le maayáj kaajo’ob yaan way Yucatáne’.

Jacinto Canek

Libro de informaciones de indios del pueblo de San Antonio de Izamal 
1792
Manuscrito sobre papel 
Archivo Histórico de la Arquidiócesis de Yucatán



Monumento a Jacinto Canek
Cisteil, Yaxcabá, Yucatán
Andrés Mena Sánchez
Taller de Cerámica Maya
2017



Caneke’ tu wíinikkuunsaj u yúuchben tsikbalil wíinik-k’uuj ti’ 
le mesoamericano kuxtalo’, ka bin jchíikpaj bey juntúul máak 
xa’ak’a’an u kux óolal maayáaj-cristianoe’: ti’ bin ku much’ikubáaj 
Jesucristo yéetel K’u’uk’ulkaani’. Úuchik bin k’a’amal bey ajaw 
te’ tu kaajil Cisteilo’, tu ch’a’aj bin u sak k’aaba’ Jacinto Uc de los 
Santos Canek Chichán Moctezuma, ka bin tu páayt’antaj tuláakal 
u báatabil le kaajo’ob yaan te’ naatsilo’ uti’al ka u chúuns le 
líik’tambalo’, ka u xu’uls le káastelan péets’kaajo’ yéetel ka anak 
ti’ jáalk’ab kuxtal.

Úuchik u yojéelta’al Jo’e’, le nojjala’acho’, José de Crespo y 
Honoratoe’ tu túuxtaj ka mu’uch’uk ajk’atuno’ob aktáantik 
le máako’ob ts’o’ok u líik’ilo’obo’. Úuchik u ts’o’okol le yaayaj 
kíinsajtáambalo’, Cisteile’ jlúub bin tu k’ab le ajk’atuno’ob 
jo’olinta’an tumen u capitánil Tihosuco, Cristóbal Calderón, tu 
k’iinil 26 ti’ noviembre ti’ 1761ake’.

Tuláak’ k’iin ka bin jchu’uk le ajaw Canek te’ ichil u k’áaxil Sibaco’. 
Ku ts’o’okole’ ka jbisa’ab tak Jo’, tu’ux múul p’i’is u si’ipil yéetel uláak’ 
máako’ob, ka bin je’ets’ ka yaayaj loobilta’ak yéetel ka kíinsa’ak tu 
táan kaaj te’ Plaza Mayor te’ Jo’o’ tu k’iinil 14 ti diciembre ti’ 1761.

U líik’tambal u kaajil Cisteil

Retrato del gobernador José de Crespo y Honorato
Siglo XVIII
Óleo sobre tela
Museo Regional de Antropología Palacio Cantón-INAH



El suplicio de Jacinto Canek (detalle)
Fernando Castro Pacheco
1972
Mural sobre lámina de metal
Palacio de Gobierno de Yucatán
Fotografía de Miguel Durán

Los Rebeldes de Cisteil
Canek y ocho compañeros fueron condenados a muerte. Los 
demás al castigo de 200 azotes y la amputación de una oreja.
Referencia: Pedro Bracamonte y Sosa,
La encarnación de la profecía. Canek en Cisteil (2004)



Tu ja’abilo’ob 1900ake’, wajaytúul ti’ le ka’anal ajna’ato’ob 
yéetel le ajk’ajla’ayo’ob way Yucatánilo’obe’, tu ch’a’ óoltajo’ob 
u líik’baltáambal Cisteil yéetel le máax jo’olinto’, bey jump’éel 
ba’atéel ma’ sen nojoch ba’ax u ka’aje’, yéetel jk’uch bin tak u 
tukulta’al bey ma’ jaaje’. Ichil u kux óolalil le nojlu’um meyajtsilil 
jsíij tu chúumukil le siglo XXake’, u kuxtal Caneke’ ka’ jch’a’ab 
tumen k’aj óola’an ajts’íibo’ob yéetel ajpatwíinkilo’ob bey jump’éel 
kux óolal uti’al le ba’ax u yojel u beeto’obo’. Máako’ob je’el bix 
Ermilo Abreu Gómez, Fernando Castro Pacheco yéetel Enrique 
Gottdienere’ tu táan óolta’ajo’ob ti’ wajayp’éel u jach ma’alob 
meyajo’ob u kux óolal Caneki’.

Te’ tu ts’ook ja’abo’oba’ u k’aaba’ Caneke’ ts’o’ok u ka’ chíikpajal 
ichil u tuukul le maayáaj kaajo’ob yaan tu Nojpéetlu’umil Yucatán, 
Chiapas yéetel Guatemalae’, ka’alikil u suut bey jump’éel u 
chíikulal le mantats’ ba’atéel ku yúuchul uti’al ka kanáanta’ak 
le almejen, le táankaaj yéetel le meyajtsilil páajtalilo’obo’. Bey 
túuno’, Caneke’ ku píit máansik u yichil juntúul máak k’aj óola’an 
ichil le k’ajla’ay yéetel le ik’ti’ilil ts’íibo’, uti’al ka jach okok ichil 
u múuch’kab tuukul Yucatán.

Canek: ba’ax u ka’aj yéetel u chíikulal

Canek 
Raúl Cáceres Carenzo
1988
Cartel impreso
Archivo de Teatro Fernando Muñoz Castillo



Canek (fragmento) 
Ermilo Abreu Gómez 
Ilustración de Paloma Díaz Abreu
Lecturas Primer grado
Secretaría de Educación Pública, 
2020



Escena de Canek, algún día 
supimos leer las estrellas
Josué Maychí (actuación y guion) 
Fotografía de Gerardo Valdez 
2022



Cruz de Cisteil
Teresa Ramayo Lanz
Fotografía en blanco y negro
1998

